ՏԵՂԵԿԱՆՔ - ՀԻՄՆԱՎՈՐՈՒՄ
«Հայաստանի Հանրապետության կառավարության 2006 թվականի նոյեմբերի 30-ի N 1906-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման ընդունման վերաբերյալ
1. Անհրաժեշտությունը 
Որոշման նախագիծը մշակվել է ի կատարումն Հայաստանի Հանրապետության վարչապետի 2010 թվականի դեկտեմբերի 30-ի «Ճանապարհային երթևեկության անվտանգության ապահովման մասին Հայաստանի Հանրապետության օրենքում լրացումներ և փոփոխություններ կատարելու մասին» Հայաստանի Հանրապետության օրենքի կիրարկումն ապահովող միջոցառումների ցանկը հաստատելու մասին» թիվ 1187-Ա որոշմամբ հաստատված ցանկի 5-րդ կետի: «Ճանապարհային երթևեկության անվտանգության ապահովման մասին» ՀՀ օրենքում 15.11.10թ. ՀՕ-171-Ն օրենքով կատարված փոփոխության համաձայն 13.2-րդ հոդվածի 5-րդ մասի համաձայն տրանuպորտային միջոցների հաշվառման մեծ պահանջարկ ունեցող համարանիշերի հատկացման աճուրդը կայանալուց կամ չկայացած հայտարարվելու պահից հետո` հինգ բանկային oրվա ընթացքում, նախավճարը վերադարձվում է աճուրդում չհաղթած մաuնակիցներին:
Բացի այդ «Իրավական ակտերի մասին»  ՀՀ օրենքի 40-րդ հոդվածի 2-րդ պարբերության համաձայն իրավական ակտի վերնագիրը պետք է համապատասխանի իրավական ակտի բովանդակությանը և հակիրճ տեղեկատվություն պարունակի դրա կարգավորման առարկայի մասին: 
2. Ընթացիկ իրավիճակը և խնդիրները 
Մինչ «Ճանապարհային երթևեկության անվտանգության ապահովման մասին» Հայաստանի Հանրապետության  օրենքում լրացումներ և փոփոխություններ կատարելու մասին»  ՀՀ օրենքի ընդունումը գործող նորմերին համապատասխան ընդունվել և առ այսօր գործում է ՀՀ կառավարության 2006 թվականի նոյեմբերի 30-ի թիվ 1906-Ն որոշումը: Նշված որոշման հավելվածի 31-րդ կետի համաձայն աճուրդին մաuնակցած եւ չհաղթած անձանց մուծած նախավճարը վերադարձվում է մեկ բանկային oրվա ընթացքում:
Բացի այդ, ՀՀ կառավարության 2006 թվականի նոյեմբերի 30-ի թիվ 1906-Ն որոշումը վերաբերում է տրանսպորտային միջոցների հաշվառման համարանիշերի հատկացման աճուրդների անցկացման կարգին: Որոշմամբ հաստատված հավելվածի 8-րդ, 9-րդ, 9.1-րդ, 9.2-րդ, 9.3-րդ, 9.4-րդ կետերի բովանդակությունը չի համապատասխանում վերնագրին, քանի որ դրանցով կարգավորվում են ոչ թե հաշվառման համարանիշերի հատկացման աճուրդների կարգին վերաբերող, այլ      ՀՀ կառավարության 2006 թվականի նոյեմբերի 30-ի «Տրանսպորտային միջոցների համարանիշերի հաշվառման և հատկացման կարգը հաստատելու մասին» թիվ    1854-Ն որոշմամբ սահմանված կարգին վերաբերող հարաբերություններ:
3.Կարգավորման նպատակը և բնույթը 

Նշված խնդիրներին լուծում տալու համար մշակվել է «Հայաստանի Հանրապետության կառավարության 2006 թվականի նոյեմբերի 30-ի N 1906-Ն որոշման մեջ փոփոխություններ և լրացումներ կատարելու մասին                             ՀՀ կառավարության որոշման նախագիծը, որի 1-ին կետի 2 ենթակետով  նախատեսվում է ուժը կորցրած ճանաչել 8-րդ, 9-րդ, 9.1-րդ, 9.2-րդ, 9.3-րդ, 9.4-րդ կետերը (նշված կետերը ներառվել են «Հայաստանի Հանրապետության կառավարության 2006 թվականի հուլիսի 27-ի N 1400-Ն, 2006 թվականի նոյեմբերի 30-ի N 1854-Ն և 2010 թվականի սեպտեմբերի 9-ի N 1251-Ն որոշումներում փոփոխություններ և լրացումներ կատարելու մասին» ՀՀ կառավարության որոշման նախագծում, որը ներկայացվել է ՀՀ կառավարության քննարկմանը):
Իսկ  նախագծի 1-ին կետի 5-րդ ենթակետով կատարվող փոփոխությամբ նախավճարի վերադարձման ժամկետը համապատասխանեցվում է Օրենքի պահանջին:

Նախագծում մյուս փոփոխությունները (1-ին կետի 1-ին, 3-րդ, 4-րդ ենթակետեր) խմբագրական և ներքին աշխատանքային կարգի կազմակերպման բնույթի են:
4. Նախագծի մշակման գործընթացում ներգրավված ինստիտուտները և անձինք
Նախագիծը մշակվել է Ճանապարհային ոստիկանության կողմից:
5. Ակնկալվող արդյունքը
Որոշման նախագծի ընդունմամբ` 
ՀՀ կառավարության 2006 թվականի նոյեմբերի 30-ի թիվ 1906-Ն որոշումը կհամապատասխանեցվի «Ճանապարհային երթևեկության անվտանգության ապահովման մասին» և «Իրավական ակտերի մասին»  ՀՀ օրենքների պահանջներին:
ՀՀ ՈՍՏԻԿԱՆՈՒԹՅՈՒՆ
ՏԵՂԵԿԱՆՔ
«Հայաստանի Հանրապետության կառավարության 2006 թվականի նոյեմբերի 30-ի N 1906-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման ընդունմամբ պետական բյուջեում ծախսերի և եկամուտների  էական ավելացման կամ նվազեցման մասին
«Հայաստանի Հանրապետության կառավարության 2006 թվականի նոյեմբերի 30-ի N 1906-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման ընդունմամբ պետական բյուջեում ծախսերի և եկամուտների էական ավելացում կամ նվազեցում չի նախատեսվում:

ՀՀ ՈՍՏԻԿԱՆՈՒԹՅՈՒՆ
ՏԵՂԵԿԱՆՔ
«Հայաստանի Հանրապետության կառավարության 2006 թվականի նոյեմբերի 30-ի N 1906-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման ընդունման կապակցությամբ  այլ իրավական ակտերում փոփոխություններ և  լրացումներ կատարելու անհրաժեշտության մասին
«Հայաստանի Հանրապետության կառավարության 2006 թվականի նոյեմբերի 30-ի N 1906-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման ընդունմամբ այլ իրավական ակտերում փոփոխություններ և  լրացումներ կատարելու անհրաժեշտություն չի առաջանա:
ՀՀ ՈՍՏԻԿԱՆՈՒԹՅՈՒՆ
